
An rekonesans a Profeser Hookoomsing

Avek enn gran regre nou finn aprann anmemtan ki nou pe
finaliz sa nimero-la, dese Profeser Vinesh Hookoomsing.

Sylvio ek Elie Michel, insi ki bann ansien manb fraternels
finn konn li personelman lef)ok li ti pe fer lanket dan kad
preparasion so diksioner triling avek Philip Baker; enn
eritaz ki res exepsionel pou lang kreol.

Daniella Police-Michel finn konn li antan Doyen Fakilte
‘Sosial Studies’, koleg Profeser e Vis-Sanselie Liniversite
Moris. Li temwagne ki Profeser Hookoomsing finn konn
asir enn relev dan so domenn ki li finn forme avek diskre-
sion, pasians ek imilite.

Lekip Lekolozis adres so Madam ek so bann zanfan so sin-
ser kondoleans e de so lapriyer pou enn pionie dan promo-

sion akademik Kreol Morisien antan ki lang nasional

LANG KREOL MORISIEN,
Ki BILAN?

Let piblik
Pou: Dr. Sarita Bhoodoo

Delapar: Dr. Daniella Police-Michel

Madam,

Dan so zournal parle Zedi 24 Septam, MBC-TV finn inform
tou dimounn ki Komision Nasional Drwa Imin (KNDI) finn
soumet enn ‘position paper’ devan ‘Select Committee’ ki finn
koumans so travay lor introdiksion Kreol Morisien dan Par-
Iman. Dan sa dokiman-la, ki date le 22 Septam, KNDI finn
rekomann ‘Select Committee’ ekout bann propozision an faver
Bhojpouri ek lezot ‘lang ansestral’ selon plint ki ou finn fer
kont manda ki Parlman finn donn komite-la [1].

Dan Green Reparations Foundation, nou napa rezet ou propo-
zision. Me selma, nou pa konpran soutien ki KNDI finn akord
ou plint pou ki ‘Select Committee’ aksepte pran kont kestion
introdiksion bann lang aziatik alor ki 1i finn mandate klerman
pou etidie ka Kreol Morisien.

Mo pa pe fer stratezi kominikasion-manipilasion-dominasion
tel ki itiliz bann mwayin ek teknik kominikasion selon enn tan-
dans zeneralize zordi... Mo finn bien lir ou bann deklarasion
dan lapres, an partikilie dan interviou ki ou finn akord Nad
Sivaramen [2]. Mo apresie ou deklarasion komkwa ou pa pe
itiliz ou revandikasion pou amenn gouvernma retard ou anpes
introdiksion Kreol Morisien.

Se antan ki enn fam morisienn ki finn osi etidie ek ansegn lin-
gwistik Liniversite Moris, ki mo pe ekrir ou sa let-la. Mo ena
gran dezir kouma ou ki ou revandikasion trete par bann lotorite
konpetan dan serenite ek konpreansion.

Antan ki fam

Antan ki fam, nou deza ena kapasite pou fond nou aktivite so-
sial, profesionel, politik lor bann valer ki permet nou sosiete
evolie enn fason koeran ek san rivalite malsin. Mo ena konvik-
sion ki devlopma kapasite enn fam pa vedir fer demonstrasion
so lafors selon model ki predominn nou sosiete. Dan kontex
kot nou pe viv zordi, ena posibilite trouv ek invant bann sime
ki permet dimounn diferan lang, kiltir, relizion non selma viv
ansam (enn akote lot) me osi progrese enn fason koeran ver
bann lobzektif partaze...

(Lir laswit paz 16)

Anfin!

Apre ki Moris finn sorti lor lalis gri
GAFI e ki nou finn klase an 2025, kou-
ma pei ki pli stab politikman ek ekono-
mikman lor kontinan Afrikin, nou kapav
osi soulaze ki AGOA finn prolonze...

Le Défi Quotidien le 2 Septam 2026,
finn titre so lartik lor sa size-la : ‘AGOA
prolongée jusqu’en 2028 — Une bouf-
fée d’oxygene pour les exportateurs
Mauriciens’. Li repran satisfaksion
MEXA exprime par so direktris Li-
lowtee Rajmun-Jooseery. Me, kouma
lakor-la an limem pas kouma enn sinp
faver komersial ki depann lor bonn-vo-
lonte Washington plito ki respe enn la-
kor ki ti deza existe, 1i met nou pei dan
enn sitiasion dependans ki inkietan. Se
Zis enn sirsi 2 an, pa enn permanans;
an 2028, sa pou ramenn Moris dan mem
insertitid.

Enn vre ironi kan nou kone ki AGOA
finn ne an 2000 avek doktrinn ki Bill
Clinton ti’nn formile apre so tourne
afriken e ki viz liberasion kontinan-la:
“Trade not Aid’ (komers plito ki sarite).
26 an apre, Moris res lor mem prefe-
rans, me pourinsidir ‘anpandan’ alor ki
li pe les ouver so laport pou bann tra-
vayer etranzer kot zis enn ti poursantaz
sorti Lafrik. Business Magazine an-lign,
dan so lartik date le 25 Septam 2026,
‘Rémunération — Les salaires pro-
gressent de 5,8% du second trimestre
2025 correspondant en 2026’ signal
enn progresion 0,5% dan sekter mani-
faktir. Kestion: komie ladan al pou bann
anplwaye met dan kategori Popilasion
Zeneral?

Pour quelques dollars de plus...

Nou kapav sit (1965), enn sa fim Ser-
gio Leone ki met an-senn 2 saser prim,
Manco ek kolonel Mortimer. Tou opoz
zot, san ki zot vinn lennmi. Zot relasion
pa ni fraternel ni dirab: 1i dire zis pan-

dan zot lintere, apre, sakenn repran so
semin.

Si sakenn pou rod so dolar, sa fim-la
kapav enn pli bon lakle lektir pou poli-
tik Moris aktielman.

Nou pe trouv bann akter politik ki ena
bann kalite bien opoze koumans rapros
zot selon zot bann kalkil lintere imedia
plito ki lor enn relasion ki bien fonde.
Dabor dan PMO. Le 10 Septam 2026,
Le Défimédia partaz linformasion ant
‘Rencontre Ramgoolam-Bhadhain :
Rien de politique, affirme le leader du
Reform Party’. Apre, Neelkant Dul-
loo ki ti’nn res fidel ar PTr malgre so
eviksion lor tiket elektoral, inn fini par
rezwenn FMP kouma Rama Valayden,
ki pourtan pli gran lennmi politik Paul
Bérenger. An pasan, Rama Valayden
ena enn meyer performans kan li ‘lead’,
pa kan li deryer enn lider.

Courtisan, mon amoureux, dan zour-
nal an-lign Mauritius News le 22 Sep-
tam 2026, pibliye lartik ‘Bodha in
Talks with Bérenger’s FMP for Op-
position Alliance’. Ena osi lartik ‘Na-
tional Crime Agency : Nando Bo-
dha réclame un débat nationale une
intrusion dans la vie privée’ ki paret
lor Top Fm le 23 Septam 2026. E wi, Me
Trilochurn ki ti leader adzwin Reform
Party inn vinn manb ziridik Rassem-
blement Mauricien. Lot kote, nou trouv
MSM, ki li, ankor pe rod fer maryaz
avek lapopilasion apre so gran defet 60-
zero dan dernie eleksion zeneral. Li’nn
fer so sorti ek pran pozision lor dosie
Chagos pou res dan zwe, dapre lartik Le
Mauricien 25 Septam 2026: ‘Echiquier
Politique : Lesjongard — Rien a I’ho-
rizon pour ratifier I’accord sur les
Chagos’.

‘Mélodie de 1a montre a gousset’

Top FM le 4 Septam finn pibliye video
‘Dépréciation de la roupie — Ou
krwar fasil redres sa!’ kot Navin Ram-
goolam montre ledwa leritaz 10 dernie

lane. Li’nn rapel ki roupi inn depresie
par 46% divan dolar, swa Rs. 31,97 an
Desam 2014, kont Rs. 46,64 roupi an
Oktob 2024. Li’nn koz osi lor fenomenn
‘hoarding’ dolar ki pe alimant tansion
lor disponibilite sa deviz-la. De so kote,
Le Défi Quotidien le 22 Septam 2026
met an paz ‘Roupie : amélioration sur
trois mois, fragilité persistante sur
un an’. Se pou sa ki sitiasion dan Mo-
ris fer nou dir ki si ena enn ti lamizik
obstine ki res zwe dan latet kan ena pou
konfront lavi, se bien lamizik lavi ser ki
pe persiste.

Forum du Refus de la misére inn fini fer
konsiltasion internasional an Fevriye
ar dimounn ki viv dan lamizer ek bann
ki angaze ar zot. Sa finn permet swazir
tem prinsipal pou 3 lane ek enn sou-tem
pou 2026. Tem prinsipal 2026-2028,
se S’unir pour la paix et les droits hu-
mains, ek sou-tem 2026 se, ‘Habiter la
terre’.

Nou’a gete ki aksion pou pran dan Mo-
ris pou Lazourne Mondial Refi Lamizer
le 17 Oktob...

Warren Maléna

POLITIK-LOKAL

Enn lakoup kot travayer lokal sakrifie!

Nou pa krwar ki Moris aktielma, 1i an plin sezon lakoup
kann. An efe, ziska 2017, dan lepase, kan Moris ti an
plin sezon lakoup, li ti an plin boum, aktivite lor akti-
vite, pa kouma dan sa peryod lakoup aktiel-la ki mo-
lo-molo. Union Européenne finn pas par la. Zot ti aboli
kota preferansiel ACP-EU ki Moris ti benefisie atraver
‘Convention Lomé’ ki ti permet 1i export so disik lor
marse eropeen. Me, li osi vre, ki Lindistri sikriyer (se-
tadir Izinie, Gro e Ti planter karo kann) finn benefisie
plis ki 21 miliar roupi kan kota ti siprime. Lerla mem,
inn redwir nonb lizinn ki ti 21 e ki finn vinn 3 selma.
Finn osi lisansie artisan ek travayer agrikol alor ki lepor
ti deza mekanize depi 1977 kan bann doker ti’nn lisan-
sie an esanz 2 kas e promes enn vre konpansasion par
zot negosiater (azordi lider FMP, Onorab Paul Bérenger),
me ki zame zot finn gegne! An 2026, bann Izinie ek bann
Gro planter kann ki’nn investi dan mekanizasion lak-
oup, itiliz plito zot masinn ki travayer ki zot, finn ena
pou pran zot retret antisipe VRS pou vinn travayer se-
zonie. Kanta bann ti planter, finn otoriz zot ofisielma
pou rekrit travayer etranze pou travay dan zot karo.

Kan sanzman klimatik signifie lasesres ek El nino

Letan ki instab dan Moris indike ki nou pe pas par enn
peryod tranzision ver lete tropikal. Tilapli ki souvan
inprevizib e akonpagne ar gran freser, fer ki dimounn
ki zot lasante frazil, tom malad e kontaminn fasilman
bann dimounn ki zot frekante. Kouma bann medikaman
ki doker preskrir nepli trouve dan bann farmasi prive,
bann servis ospitalie deborde... Bann lotorite explik sa
mank medikaman-la par lager ki Etazini finn deklanse
dan Mwayen Oryan e ki finn amenn blokaz Detrwa Or-
muz ek Detrwa Bab-el-Mandeb.

Kan soley, dimounn bizin evit res tro lontan expoze pou
ki so lapo pa brile ar bann reyon iltra-viole.

Dordiner, lete tropikal ki koumans an Novam ek fini an
Avril, marke par gro lapli ki provok inondasion. MBC
inn amenn kanpagn pou met dimounn an-gard kont sa
bann katastrof ki pe menase la. Li finn kouver tou bann
aktivite ki Minister Lanvironnman, ONG sibvansione
ek lezot instans sosiete sivil finn organize. Li’nn al zis-
ka interoz bann spesialis lanvironnman.

An efe, enn vre menas pe pez lor nou pei. Enn peryod
lasesres san presedan ki provoke par sanzman klimatik.
El Nino pou kapav fer boukou dega dan lamer dan nou
rezion e, pou Moris, an partikilie, dan so Zonn Ekono-
mik Exkliziv ki deza sibir enn exse explwatasion sou-

van ilegal, par bann bato lapes ki sorti Lasinn, Sri Lan-
ka, Lespagn... Seki finn pase dan Nepal-Tibet, Lasinn,
Kolonbi, Indonezi, Filipinn, Veneziela, Etazini ek bann
pei Lerop, ankor bien fre dan lespri tou Morisien. Insan-
di lafore, tranblema de-ter, glisman terin, inondasion kot
bann larivier deborde e provok plizir milie viktim parmi
bann dimounn ki finn disparet. MBC inn ena sertennma
rezon, parski bizin prepar Pep Moris pou fer fas bann
evantiel katastrof klimatik. Me seki difisil pou konpran,
se ki MBC inn pas osi bann zimaz lor gran flash flood ki
ti provok gran inondasion dan Porlwi an Mars 2013 e ki
ti fer boukou dega ek plizir viktim. Li finn itiliz sa pou
ilistre enn reinion Komite Nasional lor katastrof natirel
ki ti zwenn Merkredi 23 Septam 2026. Eski Moris pe
menase par sesres ou par flash flood? MBC inn les so
bann telespektater dan konfizion.

Tousala reflet an parti laktialite lokal dan enn peryod kot
nou pei limem pe roul dousma-dousma parski nou bann
depite, jinior minis ek minis ankor an vakans san ki per-
sonn vreman plegne, ou tant fer kiksoz pou ki sa sanze.

Liberte dexpresion ankor enn rev

Konteni programasion MBC ankor poz problem, an
partikilie kan examinn so bann biltin linformasion ek
‘grand titre’. An deor bann long-long seri ek film an
Franse, an Angle e an lang asiatik. Li kler ki MBC pa
finn sanze e pe fonksionn lor presion Gouvernma, lobi
sekter prive ek bann group sosio-kiltirel. ‘Grand titre’
ti kapav agrandi lodians MBC, me li reserve a bann ki
partaz mem lopinion politik ki Gouvernma. Li enn lot
manier fer kanpagn pou pouvwar ki an-plas. Pourtan,
bann parti ki dan pouvwar ou dan Lopozision pe tant
mobiliz zot bann partizan dan sa peryod tern-la. MBC
zwe rol partizan e bafwe liberte dexpresion. Li kou-
ver dimounn ki li anvi parmi bann parti politik. Le 18
Septam ti 126° laniverser SSR. Sak swar, avan sa dat-
la, MBC inn pas bann klip lor li e finn invit tel ou tel
personalite exprim zot ladmirasion ou zot lopinion lor
‘le Pére de la Nation’. Zour laniverser-la limem, MBC
inn met gro pake pou kouver sak aktivite ki PTr ek MGI
finn organize. Par kont, kan Pravind Jugnauth finn arete
an rezon difizion enn kaset dan so bann kongre, MBC
inn pas ansien PM dan Kazern santral, me pa’nn kouver
kongre MSM. Se-t-enn akize ki ti pe bizin reponn kes-
tion Lapolis ki bann telespektater MBC finn trouve. At-
raver MBC, PM aktiel koumadir pe fer ansien PM sibir
mem sor ki limem finn ena pou sibir avan.

Sylvio Michel

| Diego Garcia, Groennland, Some US-Afrik

Pandan so premie rankont ar Donald Trump, dan kart-
ie-zeneral Nasionzini, New York, Andy Burnham, nouvo
Premie Minis Britanik, finn soulev lakor Rwayom Ini-Mo-
ris lor Larsipel Sagos. Prezidan Etazini inn rezet ankor
enn fwa, lakor lor Larsipel Sagos. Pourtan, Joe Biden, so
predeser, ti avaliz li lepok kot Gouvernma Rwayom Ini, ki
ti ankor dirize par Sir Keir Starmer, ti’'nn fini konklir ar
Gouvernma Moris dirize par Pravind Kumar Jugnauth, an
2024. Lansien PM morisien ti’nn mem invite dan enn dine
dan Mezon Blans kot apre dine Premie Minis sortan finn
anons ki Moris pena okenn obzeksion ki baz Diego Garcia
res an plas. Bizin osi azoute ki nouvo Gouvernma Lalians
Sanzman (PTr-MMM-Rezistans & Alternativ-Nouveaux
Démocrates) ti’nn aksepte lakor e finn mem kredit enn som
10 miliar roupi dan so premie bidze 2025-26. Pourtan, Parl-
man britanik, an partikilie dan ‘House of Lords, ti ena enn
lopozision feros kont lakor-la. Bizin rapel ki dan sa lep-
ok-la, Onorab Paul Bérenger ti ankor DPM! Dapre BBC,
aktiel Prezidan Ameriken inn kalifie lakor—la kom enn ‘ter-
rible deal’, seki’nn fors Premie Minis Britanik promet ‘to
review’ lakor-la. Tousala les laport ouver a tou kalite ipotez,
e mem status quo. Par konsekan, Moris ena pou konbat an-
kor plis pou fer prevalwar so drwa.

Dapre lakor UK-Moris rezete par Etazini, Moris ti pou re-
trouv so souvrennte lor Larsipel Sagos ki Rwayom Ini ti
exsize an 1965 pou Moris gagn so lindepandans an 1968.
Rwayom Ini ti rebatiz li kom BIOT (British Indian Ocean
Territory) ki selma Etazini rekonet. Touzour dapre lakor, ti
pou lwe Moris a-bay, pou enn period 99 an, Diego Garcia,
pli gran zil parmi 66 ki form Larsipel-la.

Krim kont bann Sagosien pou defans intere oksidan-
tal...

Bizin rapel ki se Etazini e non Rwayom Ini ki finn konstrwir
baz militer dan Diego Garcia apre ki Gouvernma Britanik,
ziska 1972, inn derasinn tou popilasion sa Larsipel-la ek
inn transport zot swa lor Moris swa lor Sesel. Moris ti’nn
gegn alor 625,000 liv Sterling pou reloz bann fami Sagosien
derasine. Elie Michel, atraver komite Ilwa-OF, inn bizin lite
6 an depi 1975 pou ki Moris an 1981 deblok sa kas-la. De-
plis, finn bizin pas par Zidisier pou ki Rwayom Ini dirize
par Madam Thatcher donn 4 milion liv Sterling kom ‘last
and final compensation’ a bann Sogosien. Baz-la ki ofisiel-
man dezigne kom ‘Naval Support Facility Diego Garcia’ inn
konstrwir lor enn krim kont limanite ki Gouvernma Britanik
ek Etazini inn fer kont enn Pep san defans mem dan so prop
pei. Touletan, Rwayom Ini inn prezant baz Diego-la kou-
ma enn baz UK-US alor ki Prezidan Trump par reze lakor
ant Rwayom Ini ek Moris, pe fer konpran ki li zis enn baz
US. Bizin so permision pou ki ena enn lakor. Diego Gar-
cia reprezant kontribision britanik dan defans bann lintere
oksidantal. Etazini inn servi teritwar Moris pandan plis ki
60 an san ki li’nn pey kik lamone Moris ou Rwayom Ini.

Volonte Prezidan Trump pou ki Larsipel Sagos res bri-
tanik

Dapre reaksion Dr Navin Ramgoolam, Premie Minis Mo-
ris, devan lapres, Gouvernma Morisien rezet remiz an koz
souvrennte Moris lor Larsipel Sagos. Minis Afer Etranzer
Moris, Onorab D. Ramful, inn al exprim pozision ofisiel
Moris lor Sagos dan Lasanble Zeneral Nasionzini, New
York. Sa pozision-la les klerman konpran ki Prezidan
Trump pe rod mintenir stati aktiel Larsipel Sagos ki Rway-
om Ini apel BIOT. Bizin rapel ki Prezidan Trump finn ena
eska ler enn politik neokolonial deklare vizavi Kanada,
Mexik, Panama, Groennland e plizir pei ek departman
franse dan Karaib ki li rod anexe ar Etazini.

Pozision FMP pa enn solision

Lider FMP, Onorab Paul Bérenger, inn propoz, dan so
konferans depres Samdi 26 Septam 2026, ki Moris bizin
swiv model Groennland pou trouv enn solision pou Sa-
gos. An efe, lakor ki ladministrasion Trump inn konklir
ar Dannmark permet Etazini instal enn baz militer per-
manan lor Groennland. Lider FMP pa’nn dir ki Etazini
inn konklir lakor ar Dannmark ‘without cost’, dapre BBC
News [1]. Dannmark inn bizin aksepte, sinon Etazini ti
pou pran Groennland par lafors. Lider FMP pa’nn koz lor
4 presizion ki BBC finn raporte. Premie presizion: pa’nn
konsilte bann Groennlande. Deziem: dan sousol Groen-
nland ena rises natirel enorm kouma later rar ki Etazini
kont explwate kouma li’nn fer dan RDC, san ki 1i’nn resi
aret lager M23 deklanse ar soutien Rwannda depi plizir
deseni. Deplis, resaman, Etazini inn fer enn lakor pou 25
an lor petrol Venezielien alor ki Prezidan Nicolas Maduro
dan prizon dan Etazini san zizman. Trwaziem: dapre lakor
US-Dannmark, okenn lot pei ki ostil ar politik Etazini pena drwa
fer okenn investisman dan Groennland. Sa dernie pwin-
la, rezwenn ka lakor Sagos kot enn devlopma, mem lapes,
pa kapav fer san permision expres Gouvernma Britanik...
Anfin Katriyem: LOTAN ki ti pe soutenir Dannmark inn
felisit Prezidan Trump pou lakor lor Groennland.

Premie Minis Moris, de so kote, inn al Londr, Dimans 27
Septam, pou al diskit lor seki kapav fer pou sov lakor lor
Sagos. Dan Rwayom Ini, Reform Party e Parti Konservater
dakor pou anter lakor-la. Eski Premie Minis Morisien pou
swiv pozision FMP?

Some Etazini-Afrik bizin anile...

Li kler ki Moris bizin konbat pou so souvrennte lor Lar-
sipel Sagos. Gouvernma Dr Navin Ramgoolam inn ak-
septe ki Etazini abrit enn Some Etazini—Afrik dan Moris an
Desam sa lane-la. Gouvernma kapav anil sa Some-la pou
montre so mekontaman ek so determinasion. Sinon soutien
ki zordi Moris inn gagne an Afrik riske disparet si zame
bizin ki Moris retourn divan Nasionzini lor Larsipel Sagos.

S. Michel

[1]IBBC, 19 Septam 2026, US and Denmark reach deal over Greenland’s
security after Trump threats

LANG KREOL MORISIEN, KI BILAN?

ANT REKONESANS EK TRETMAN PAR BANN INSTITISION

Lalit, soufrans, sakrifis ankor nese-
ser 58 an apre lindepandans pou ki
lang Kreol Morisien pratikman ki
tou dimounn konpran e 90% itilize
dan lakaz, gegn rekonesans ek respe
ki i merite par bann institision...

Li osi ase paradoxal ki dan konba
pou so rekonesans, se langazman,
lalit bann desandan esklav pou re-
konesans zot drwa ki finn desizif,
alor ki pa pe arete pres zot moral,
fer zot konpran ki lang kreol li lang
tou Morisien. Mem si zot fier ki lang
kreol, lang tou Morisien, zot ankor
pe bizin fer konpran kontribision
fondamantal zot bann granfami ki
finn donn nesans sa lang-la dan sou-
frans lesklavaz...

Wi, dan Repiblik Moris, ankor zor-
di, 58 an apre lindepandans, 58 an
ankor pe bizin redir, re-explike,
re-demontre, ki Kreol Morisien enn
lang. Kantite letid, text literer et
siantifik ki finn pibliye, nepi kapav
konte. Depi bann premie lartik Dev
Virahsawmy dan zournal an 1968
an faver lansegnman lang kreol dan
Moris, plizir dimounn finn konsakre
gratwitman zot letan, zot bann
mwayin sibsistans, zot lavi pou pro-
mouvwar sa lang-la.

Pourtan, 1i kouma bokou, bokou
lang ki finn dabor pran nesans dan
enn pep an sitiasion dominasion,
pou vinn lang mazoriter, € vinn enn
lang nasional.

Me san dout ki se lorizinn Kreol
Morisien depi kontex lesklavaz ki
explik so reze? Me an 2026, eski li
inposib rekonet ki deryer enn lang
ena sirtou bann dimounn? Ki dan
ka bann lang kreol, ena enn komi-
note ki pa finn ena lot lang-la pou
rekonstrwir so konsians, re-aprann
exprim seki li persevwar, seki li re-
santi, so manier get lavi, eksetera?

Kreol Morisien dan lekol 177 an
apre abolision esklavaz dan Moris

Pou Leta aksepte Kreol Morisien
antan ki enn lang ki merite ansegne
dan lekol, finn bizin atann 177 an
apre abolision lesklavaz. Paradox,
se ki depi ki lekol existe, bann pro-
feser itiliz lang-la kom sipor pou
asire ki bann zelev konpran bann
size o-program parski pou bann tex
ofisiel lang ki bizin servi se Angle e
dan bann ti klas, Angle ek Franse.

Se an 2012 ki finn koumans anse-
gn Kreol Morisien dan lekol antan
ki enn lang opsionel kouma sistem
edikatif ti pe permet introdwir li. Me
pou asir formasion bann profeser e
so evolision o-nivo segonder, pou
vinn enn matier examinab o-nivo
SC ek HSC, finn bizin langazman
san repi bann iniversiter an partiki-
lier Profeser Carpooran ek so lekip.

Pou ki ariv eska sa rezilta-la dan
sistem edikatif, finn travers tout
enn sistem diskriminasion. E bizin
koz diskriminasion institisionalize,

parski fode pa bliye ki deryer desi-
zion Minis ou Gouvernma nou pei,
ena osi presion bann pei etranze ki
ena mwayin kontrol bann institision
piblik ek prive. Politik ki amene
pou lansegnman bann lang fer parti
sa bann mwayin-la kan nou kone ki
enn lang pa enn sinp lobze ou enn
sinp zouti kominikasion, me enn
konportma ki modifie manier ki enn
dimounn definir limem e posizionn
li dan lemond kot li pe viv.

Nou finn ena lokazion plizir fwa
dir li, Moris ena intere promouvwar
Kreol Morisien otan ki lezot lang:
sa lang-la pou devlop konpetans so
bann zanfan pou exprim zot avek
konfians dan diferan lang e permet
zot vinn bann adilt ki pou plis an
mezir ki bann zenerasion adilt nou
lepok, asim lindepandans zot pei.

Ankor enn kees neseser devan La-
kour Siprem pou MBC aksepte
tret Zournal parle an Kreol Mori-
sion kouma li merite.

Depi 1973, bann Fraternel atraver
I’OF dabor, answit Verts Fraternels
ek zordi Green Reparations Foun-
dation, pe lite pou ki Kreol Morisien
okip plas ki li merite dan MBC.

Avan 1999, radio e televizion na-
sional, ti itiliz lang kreol enn fason
inofisiel, spesialman dan ka kot tou
dimounn ti bien bizin konpran infor-



MEMWAR

LEKOLOZIS | P5

LANG KREOL MORISIEN, KI BILAN?

ANKOR ENR PARRDOK (zaswir paz 4)

masion ki done. Par exanp, dan ka
bann biltin siklonik e bann ‘Politi-
cal broadcast’ ki fer normalman sak
5 an pou elekzion zeneral.

Alor ki dan bann lane 70, MMM ti
pe milit an faver lang kreol, OF ki
ti pe soutenir parti-la, finn retrouv li
tousel pou deklans enn kanpagn, an
1973, pou promouvwar lang kreol
dan program MBC. So premie ma-
nifestasion-la ti interdi par Komiser
Polis sa lepok-la, Jupin de Fondau-
miére, ki finn deklar perimet ki an-
tour MBC, ‘restricted area’. OF finn
oblize al fer so manifestasion devan
Site Attlee, Forest Side. Plitar, OF
finn bizin rant enn kees Lakour
Siprem pou gegn lotorizasion man-
ifeste ar selma 50 dimounn, Ilwin ar
perimet MBC.

An 1996, pandan ki lalians MSM/
MMM ti o-pouvwar, alor ki mani-
festasion fraternel ti otorize par Ko-
miser Polis, bann polisie ki ti prezan
pou anpes itiliz o-parler akote MBC,
inn servi gaz ek matrak.

An 1997, Verts Fraternels inn rant
enn lot kees Lakour Siprem, sa fwa-
la pou ki MBC aksepte program enn
zournal an kreol. Se an 1999, divan
Ziz Bernard Sik Yuen, ki MBC finn
aksepte difiz enn biltin linformasion
kotidien 10 minit an kreol, midi, enn
ler kot dimounn travay e dontk kot
odimat bien ba. An 2000, gras a enn
lalians ar MSM, VF finn reisi gagn
enn biltin 7.00 diswar.

An 2020, pandan konfinnman, Sam-
achar ek Zournal Kreol finn siprime
pou fer plas pou bann konferans
depres komite nasional lor Covid

19. Me dan bann dernie semenn
konfinnman, alor ki Samachar ti’nn
reprograme kouma li ti ete avan,
Zournal Kreol ti touzour siprime
malgre bann reket pou ki zournal-la
retrouv so plas. Sylvio Michel finn
bizin servi enn ‘mise en demeure’
par Me Naraindra Appa Jala SA pou
ki MBC retablir Zournal Kreol 19
er.

Le 1¢ Fevriye 2026, Green Repa-
rations Foundation (GRF) inn al
fer enn sit-in devan kartie-zeneral
MBC dan Redwi pou demann enn
vre zournal an Kreol ki par so lon-
ger ek so konteni resanble plito enn
rezime zournal an Franse. Direkter
MBC, M. Alain-Gordon Gentil, ti
zwenn bann manb Fondasion e ti
promet ki pou ena enn rankont pou
diskit bann doleans. Apre trwa mwa,
kouma Direkter MBC pa finn tini so
promes anver GRF ki lerla servi li
enn ‘mise en demeure’. Me MBC
finn ignor sa prosedir legal-la. Zor-
di GRF pe retrouv dan lobligasion
pourswiv MBC par enn plint konsti-
tisionel pou ki li respekte lalwa ki
kontrol li: MBC Act.

Kifer finn bizin pas par plizir si-
min pou met Kreol Morisien dan
Parlman ?

Pandan kanpagn elektoral, tou bann
kandida ek zot bann azan fer zot
kanpagn an Kreol. Rezon-la li sinp,
si enn kandida prezant so program
an Franse ou Angle kan li pe fer so
kanpagn, li ena enn gran risk perdi
eleksion... Mazorite bann deba or-
ganize par MBC pandan kanpagn

elektoral, fer an Kreol san ki 1i ne-
seser obliz enn kandida ou kandi-
dat kit kik emision parski kandida
ou kandidat-la pe zoure. Pandan
kanpagn elektoral tou bann diskour,
apar 1-2 exsepsion, dan bann rasan-
bleman piblik, fer an Kreol. MBC
donn enn tan dantenn sak parti po-
litik pou vinn prezant zot program
pandan kanpagn dan sa lang-la.

Kifer aster pou ki Kreol rant dan
Parlman finn bizin pas par diferan
komite e met an plas enn kalandriye
previzionel? Lansien rezim osi inn
itiliz bokou taktik pou ki Kreol Mo-
risien pa rant dan Parlman, alor ki
avan 2024, enn gran travay de baz
ti’nn fini fer par enn komite prezide
par Profeser Arnaud Carpooran de
Liniversite Moris. Tou zouti nese-
ser inn pare pou ki bann parlmanter
kapav exprim zot an Kreol: lozisiel
pou rekonesans vokal, transkripsion
nimerik, gramer. Gouvernma aktiel,
ena so mazorite trwa-kar pou fer
sanzman ki bizin o nivo Konstiti-
sion. Pena exkiz.

Se pa zis volonte politik ki pena. Ena
enn gran lobi ki pa oule ki sak Mo-
risien ek Morisienn kapav exprim
li an kreol kot li anvi. Selebrasion
lalang ek kiltir Kreol pa kapav fer
zis kan ena fet-la an Oktob. Lalang
Kreol inn kree dan douler. Leskla-
vaz kinn amenn sa lang-la. Donk bi-
zin donn li valer ki 1i merite !

Dr Didier Michel

Depi 2012, Kreol Morisien
(KM) in gagn enn sertenn val-
er dan ledikasion o nivo segonder.

Sa lane 2026 la, premier group
zelev o nivo Higher School Cer-
tificate (HSC) ki finn swazir KM
kom size pou kapav konpoz li kou-
ma enn size sibsidier. Lane prosenn
zot pou kapav konpoz 1i kouma
enn size prinsipal. Vedir ki KM
donn enn louvertir a bann zelev ki
anvi kontign etidie i nivo liniver-
site dan Moris mem ou mem deor.

Me sa lane-la osi KM inn sibir bann
obstak parski ti pe pretann ki bann
zelev pena ase liv, bann text literer
an KM manke e ki ena enn mank
enorm lor resers. Pourtan zordi dan
Liniversite Moris ek dan lezot ins-
titision edikatif, ena boukou spesia-
lis KM. Tou sa bann argiman-la inn
tom dan dilo. Kabine inn pran desi-
zion ki KM pou ofer o nivo HSC [1].

An Out 2026, ‘Cambridge Internatio-
nal Examinations’ ek Liniversite Mo-
ris finn travay ansam parski se Lini-
versite Moris ki pou korize, aprouve
ek sertifie rezilta bann zelev ki’nn
pran KM kom size sibsidier o nivo
HSC [2]. Tou bizin bien pase pou ki
dan lavenir KM i sertifie par Cam-
bridge International Examinations.

Li inportan rapel ki KM ti rant dan
lekol primer kouma enn size opsio-
nel an 2012. Bizin osi re-rapel ki finn
bizin amenn enn gro konba politik.
O nivo primer, KM inn fini konplet
so parkour. Bokou zelev, gras a KM,
inn reisi rant dan kolez. Minister Le-
dikasion bizin fer enn kanpagn pou
ankouraz bann lekol develop KM

ek fer bann paran pran konsians lin-
tere ki zot zanfan ena pou aprann
lir, ekrir ek etidie zot lang maternel.
Sa pou amenn enn gran sanzman.

Seki exsepsionel sa lane-la seki
KM pou konplet so lansegnma
nivo segonder. Ek an 2028, bann
zelev ki finn pas HSC pou kapav
servi KM kouma enn size pou zis-
tifie zot lantre dan enn liniversite.

Pou ena mem bann zelev ki pou gagn
bours pou al aprann deor gras a KM.
Sa osi Minister Ledikasion bizin sir-
veye ki tou fer dan transparans ek
zelev ki merite, ki gagn bours. Seki
bizin aster se ki o nivo bann lekol se-
gonder, Minister Ledikasion angaz-li
avek plis determinasion parski ena
boukou kolez ki pa oule ofer KM a
zot bann zelev. Mem si zot ofer li,
ena bann konfizion ki pe kree pou ki
zelev-la pa swazir KM kom size kan
li ariv o nivo SC ek HSC. Kan ze-
lev-la rant dan grad 9 ou 10, bann ko-
lez dekouraz bann zelev. Donk Mi-
nister Ledikasion bizin plis prezan.

Seki bizin konpran ki KM ena mem
valer kouma tou lezot size ki ofer o
nivo SC ek HSC, sof ki sa lane-la
lekzamin KM pou korize lokalman
par National Examination Board
ansam avek Mauritius Examination
Syndicate (MES), ki organiz bann
lekzamin. Se MES ki organiz lek-
zamin SC ek HSC dan Moris. Li-
niversite Moris, li pou ‘awarding
body’ pou sa lane-la me pou ena
bann developman dan lavenir [3].

Me Minister Ledikasion Moris an
negosiasion pou ki Cambridge a
lavenir vinn le ‘awarding body’ dan

plas National Examination Board.
Enn delegasion MES ti al a Cam-
bridge pou ki bann demars avanse.
E Minis Ledikasion finn partisip dan
sa rankont-la par vizio konferans [4].

Ena enn lekip ki pe travay ansam
pou evit tou ti problem ki kapav sou-
leve dan lavenir. Sa lekip konpoze
de lekip teknik Cambridge, Profe-
ser Arnaud Carpooran, Liniveriste
Moris, teknisien Minister Ledi-
kasion Moris, bann pedagog MIE
ek ofisie MES. Zot pe travay lor
program ki bann zelev pou swiv, e
kouma KM pou examine. Se-t-enn
travay pou asir kalite ledikasion [5].

Dapre Profeser Arnaud Carpooran,
bizin ena koerans ant seki pe montre
dan lekol ek fason ki lexame pou fer.

De lot kote, KM inn fer ki tou bann
partner dan ledikasion travay an-
sam pou ki ena enn rezilta ki pou
amenn plizir louvertir a bann zenn.
Li inportan ki enn zenn li dabor
konn so lorizinn, konpran so prop
lang etan done ki zordi 90% Mori-
sien ek Morisienn koz lang Kreol.

Dr Didier Michel*

[1] https://pmo.govmu.org/CabinetDeci-
sion/2026/Highlights%200f%20Cabinet%20
Meeting%20-%20Friday%2023%20January%20

%202026.pdf.

[2] https://www.lemauricien.com/actualites/
societe/education-apres-le-flou-le-kreol-mori-
sien-confirme-comme-matiere-principale-au-
hsc/697628/.

[3] Ibid.
[4] Ibid.
[5] Ibid.

*Mo remersie Professer Arnaud Carpooran pou
bann linformasion inportan ki linn donn mwa pou
kapav konpran kouman Kreol Morisien pe evolie
dan nou sistem edikatif.

Plas Kreol Morisien dan litirzi katolik

Dapre ‘Créoles News’ (C/N),
Zourne Internasional Lalang ek
Kiltir kreol ki selebre le 28 Oktob
sak lane, li enn inisiativ ki UNESCO
ti pran pou fer swit Kongre Mondi-
al lor kreolite ki ti organize an 1981
dan Martinik, departman Franse
dan Karaib. Bann lang kreol finn
ne pandan peryod kolonial eropeen,
dan plizir parti lemond kot finn ena
sistem lesklavaz ek latret negriyer.
Lang kreol inn rekonet ziska ler kom
lang ofisiel dan trwa pei selma dan
lemond; notaman Aiti, Sesel ek Mo-
ris. Dan Aiti ek Sesel, 1i servi dan
ladministrasion ek lansegneman
alor ki dan Moris, li ziska ler, enn
size opsionel dan lansegnman. Dan
plizir lezot pei dekolonize ou ki finn
vinn teritwar ou departman franse,
britanik, portige ou espagnol atraver
lemond, lalang kreol itilize antan ki
lang segonder. Mem an Lwiziann
dan Sid Etazini, ena enn lang kreol
Iwiziane! Bizin osi rapel ki se latret
negriyer ek sistem lesklavaz ki finn
derasinn plizir milion dimounn depi
zot pei dorizinn e detrwir zot lalang
ek kiltir. Zordi lemond domine par
politik neokolonial lor plan lin-
gwistik, relizie ek kiltirel, sirtou si
bann pei indepandan ou semi in-
dependan dispoz bann rises kouma
later rar, petrol ou konsidere kouma
bann zonn ki militerman stratezik.
Ena Likrenn, Groennland, Liran,
Veneziela, Repiblik Demokratik
Kongo, Soudan, Libi. Ala kifer,
Zourne Internasional pou Lang ek
Kiltir Kreol permet nou zordi non
selma onor me osi selebre e pro-
mouvwar diversite, kreativite ek
leritaz kiltirel bann pei kreolofonn.

Nou osi, nou finn kontribie!

Dan Moris, bann Fraternel pionie
dan konba politik lor terin pou pro-
mouvwar Lang ek Kiltir kreol depi
1968. Akote sa travay-la finn ena
bann travo resers, bann piblikasion
bokou lezot dimounn angaze dan
promosion lang kreol. Nou ena gran
respe pou sakenn: Philip Baker, Dev
VirahSawmy, Linsey Collen, bann
activis Parti Lalit, Profeser Vinesh
Hookoomsing, Profeser Arnaud
Carpooran, Profeser Daniel Véro-
nique, Dr Daniella Police-Michel,
etsetera.

Tousa travay-la finn ena so lefe pou
rekonesans ofisiel lang kreol Moris
ki tou dimounn finn tom dakor an
2009 pou apel li Kreol Morisien.

Sa rekonesans ofisiel-la finn avanse
dan domenn lansegnma, radio-tele-
vizion nasional e aktielman pou so
itilizasion dan Parlman. Me kouma
lezot lartik sa nimero Lekolozis-la
pe souligne, ankor bizin lite e res
vizilan, parski lexperyans montre ki
nanye pankor gagne definitivman.

Kreol Morisien dan Legliz Moris

Zordi nou pe tourn nou reflexion lor
plas ki lalang Kreol Morisien okipe
dan seremoni reliziez katolik dan
nou pei, pli partikilierman, so plas o
nivo litirzi. Parski pli gran nonb de-
sandan esklav batize, zot Kretien ek
enn mazorite parmi zot manb Legliz
katolik. Lor plan istorik, zot bann
anset finn batize an grand parti selon
dispozision Code Noir ki Jean-Bap-
tiste Colbert finn ekrir.

Relizion kretienn finn etablir Moris

ar larive bann premie kolon olande
an 1598. Answit, kolonizasion
Franse an 1715 finn permet kree da-
bor seki ti apel enn ‘Prefektir apos-
tolik’ e ki finn existe ant 1772 ek
1819, lane kreasion Vikarya apos-
tolik ki ti depann lor Vikarya apos-
tolik ‘Cap Bonne Esperance’ dan
Lafrik-di-Sid. An 1847, Vikarya
finn evolie an Diosez Porlwi. Dapre
resansman 2022, popilasion kretien
(katolik, protestan, asimile kretien)
reprezant 32.3 %. Popilasion
kretien ki form kominote Popilas-
ion zeneral dapre Konstitision
Moris, inklir Desandan esklav af-
rikin, Desandan kolon franse, Pop-
ilasion dekouler, Hindou konverti.
Kouma nou trouve, konpozision
kominote Popilasion Zeneral-la rei-
ni plizir group etnik e lingwistik ki
sorti dan diferan pei lemond. Donk
li pa partaz enn sel kiltir. Lexis-
tans enn Mision Sinwa katolik ek
IMCA pou bann Katolik dorizinn
indienn demontre bien seki nou pe
dir. Popilasion dorizinn afrikenn inn
gagn enn komision pou lakoz kreol
an 2026! Anplis, dapre resansman
2022, 90 % popilasion Moris dir ki
zot koz Kreol Morisien kot zot, kont
4.4 % ki dir ki zot koz Franse kot
zot. Kouma nou kone, bann gran-
fami mazorite popilasion kretien ti
bann desandan ki sorti depi plizir
pei Afrikin an rezon latret negriyer.
Sa popilasion-la inn perdi tou seki
donn enn imin so lidantite: so nom,
so fami, so lang, so kiltir. Sa popila-
sion-la ena sirtou lalang Kreol Mo-
risien ek so sega kom eritaz kiltirel.
Deza ‘Code Noir’ ti definir 1i kom
‘un bien meuble’. Li kler ki komi-

note Popilasion Zeneral, li pa dabor
frankofonn kouma souvan bann doki-
man ofisiel Legliz ou Gouvernma e
bann media kalifie 1.

‘Vatican II’ finn donn tou bann lang
zot plas dan litirzi e seremoni

Legliz Katolik, Moris, atraver Vikaria
Apostolik ek Diosez Porlwi, tiitiliz La-
tin dan so litirzi, pou lekaristi, batem,
premier kominion, maryaz, extrem
onksion, absout, etsetera ziska Konsil
Ekimenik ‘Vatican II (1962-1965)’.
Sa Konsil-la, an efe, ti konvoke dan
‘Vatican’ le 11 Oktob 1962 par Pap
Zan XXIII, ki finn dayer kanonize. Li
finn reyni 2,500 levek dan lemond e ti
klotire le 8 Desam 1965 par Pap Paul
VI, ki li osi finn kanonize. Sa konsil-la
finn etablir 4 konstitision, 7 dekre ek
3 deklarasion. Enn parmi bann gran
desizion ti konsern litirzi e seremoni
dan ‘NOVUS ORDO’ (Nouvel Ord).
Depi sa lepok-la, Legliz katolik sele-
bre lames ek bann lezot seremoni dan
lang vernakiler pei, rezion, lokalite
kot li ete. An 2007, Pap Benoit XVI ti
permet dan sertenn sirkonstans itiliza-
sion Misel Romin ki an latin dan so
Let Apostolik ‘Summun Pontificium’.
Me an 2021, so sikseser Pap Francois
dan enn so Let Apostolik finn limit sa
pratik-la..

Dan plas latin, Diosez Porlwi, apre
‘Vatican II’, inn introdwir Misel an
Franse pou selebre Lekaristi. Pou
lezot fonksion kouma batem, premier
kominion, maryaz, extrem onksion,
absout, pret selebran ti servi bann livre
an Franse ki kontenir bann rit apartir
Misel Romin. Finn bizin atann 150°
aniver labolision lesklavaz, le I¢ Fer-
vriye 1985 pou gagn enn lames konple
an lang kreol ki ti fer Legliz Sainte
Croix. Dan Lekolozis nimero 69, Sep-
tam 2026, nou finn pibliye Lomeli an

kreol ki Kardinal Jean Margéot ti
fer sa zour-la. Par laswit, Kardinal
Maurice Piat inn pran mem sime:
sak lames Diosez Porlwi pou sak le
Fevriye, selebre totalman an Kreol
Morisien. Plizir pret, parmi Per Joc-
elyn Grégoire finn kree bann kantik
an Kreol ki pe itilize pandan bann
seremoni. Me Legliz katolik res
ezitan dan so bann selebrasion ant
Kreol ek Franse. Misel ki itilize pou
dir lames res an Franse. Sa dernie
tan-la, itilizasion Kreol Morisien
inn plito retrograde : dan bann sel-
ebrasion, Franse res predominan e
kan itiliz Kreol dan bann omeli, ena
tandans melanz li ar Franse... Ena
pret kouma Per Rivet ki pa ezite
servi Kreol Morisien ek Franse an-
memtan dan so selebrasion ekaristi.
Bann lektir Parol Bondie fer plis an
Franse ki an Kreol Morisien pandan
bann seremoni sak wikenn. Pourtan
Zezi Kris pandan so lavi lor later ti
fer so mision limem an arameen,
enn lang ki pa ti ekrir parey kou-
ma Kreol Morisien pou ki bann ti
dimounn konpran li. Zour Lapa-
ntkot, Lespri Sin finn desann lor
bann Zapot ek disip dan Zerizalem
sou form bann lang dife lor sakenn
e lerla zot finn exprim zot dan zot
prop lang, pou indike ki Legliz li
katolik setadir iniversel. Sak zour li,
lor KTO-TV, li enn lazwa get bann
pelrin ki sorti dan diver pei dan le-
mond, priye dan zot prop lang san
melanze. Nou espere ki Legliz dan
Moris avans dan direksion ki bizin
pou ki mesaz Levanzil vinn aksesib
pou tou dimounn.

Sylvio Michel

Origine et histoire de I’araméen

L’araméen est une langue sémitique
qui a joué¢ un role crucial dans I’his-
toire du Moyen-Orient. Originaire de
la région de I’actuelle Syrie, elle s’est
rapidement diffusée a travers 1I’Empire
assyrien, devenant par la suite la lingua
franca durant 1’époque babylonienne et
persane. Cette langue a été utilisée dans
une grande diversité de contextes, allant
de la rédaction de documents officiels a
I’enseignement religieux.

Avec le temps, ’araméen a évolué en
plusieurs dialectes distincts, dont le plus
célébre est probablement 1’araméen
paléstinien, que Jésus lui-méme aurait
parlé. Historiquement, cette langue a
servi de pont entre différentes cultures,
facilitant les échanges commerciaux et
culturels entre les peuples.

L’araméen dans les textes religieux

L’araméen détient une place signifi-
cative dans la tradition religieuse, en
particulier dans le christianisme et le
judaisme. De nombreux textes sacrés,
tels que certaines parties de la Bible
hébraique (le Targum) et du Talmud, ont
été rédigés en araméen. Cela souligne
I’importance historique et spirituelle de
cette langue.

Dans le contexte chrétien, 1’araméen
est souvent évoqué comme la langue de
Jésus, ce qui lui confére une dimension
particulierement sacrée. Les pricres et
les rites anciens de certaines commu-
nautés chrétiennes utilisent encore 1’ar-
améen, préservant ainsi un lien direct
avec les enseignements et la vie de Jé-
sus.

L’araméen aujourd’hui

Malgré sa grandeur passée, I’araméen
est aujourd’hui une langue en voie de
disparition, avec seulement quelques
communautés en Syrie, en Irak et en
Turquie qui la parlent couramment. Ces
communautés, souvent isolées, perpétu-
ent les traditions et I’'usage de I’araméen
dans leurs pratiques religieuses et quo-
tidiennes.

Source: ‘Quelle était la langue originale de Jésus

: le mystere de I’araméen ?° Dans: Le mystere de

'araméen : a la recherche de la langue originale
de Jésus, Diffusé le 29/09/2026 et rédigé par Katie

Marchand, © Valmont,

SAPIT 4 - 1985
(Laswit Lekolozis No 69)

Lane kot SSR ti desede

Manifestasion FTS kont ‘systéeme a points’ inpoze
par CWA

‘Central Water Authority’ (CWA) ti’nn introdwir enn

‘systeme a points’ ki finn provok enn mekontantma
zeneral dan popilasion Moris. CWA ti baz so bil ki
sak konsomater ti ena pou peye toule mwa, lor nonb
robine ki sakenn ti ena kot li. Si sistem-la ti kapav
paret pli rantab sa lepok-la pou CWA, li ti amenn di-
mounn gaspiy dilo. FTS pa ti dakor ar sistem-la pars-
ki 1i ti reprezant plito enn ogmantasion degize tarif
dilo avek posibilite deraparaz lor konsomasion dilo.
Le 4 Mars 1985, bann manb FTS finn organiz enn
manifestasion avek lotorizasion Komiser Polis kont
‘systéme a points’-la. Zot finn fer 1i Pheenix, an fas
kartie-zeneral CWA, lor trotwar e an parti dan lakour
Legliz Saint-Paul. Plizir santenn dimounn ti prezan
parski zot fournitir dilo ti’'nn swa deza koupe, swa
ti pou koupe. Bann manifestan ti pe reklam enn ran-
kont ar Misie Jawaheer, Zeneral-manager CWA, sa
lepok-la. Lapolis ti’nn deplway plizir dizenn polisie
ant bann manifestan ek kartie-zeneral CWA. Me kou-
ma Zeneral-manager finn refiz zwenn enn delegasion,
bann manifestan lerla finn koumans kriy bann slo-
gan telma for ki mem Per Farelly, ki ti Kire laparwas
Saint Paul, finn vinn demann bann manifestan kit la-
kour legliz. Zot finn alor deplas zot pli lwin lor trot-
war an fas batima CWA. Mem la, zot tou ti kontigne
fer tapaz. Zeneral-manager finn bizin kapitile. Enn
delegasion akonpagne par bann polisie finn al zwenn
Misie Jawaheer e finn remet li plizir milie bil CWA
ki pa ti ankor peye.

Selma L’Express ti’nn kouver sa manifestasion-la. Li
ti rezim bann revandikasion dan so livrezon le 5 Mars

SYLVIO MICHEL

1985 kom swi: ‘Dans sa mémoire, M. Michel demande
[’abolition du systeme des points d’eau, la révision du
tarif actuel et enfin la mise a la retraite des ingénieurs
incompétents ainsi que des technical officers qui ne
feraient pas leur travail correctement.’ Sa manifesta-
sion-la finn permet aret koupir dilo bann konsomater.
Plitar, CWA finn aret servi sistem pwin.

Enn 3¢ fors UDM - FTS efemer

Me Guy Ollivry, QC, ‘leader’ ‘Union Démocratique
Mauricienne” (UDM), ti oule diskit ar dirizan FTS
pou met dibout enn 3¢ fors politik dan Moris. Bi-
zin souligne ki UDM ti enn disidans PMSD, an 1969,
apre premie gouvernma koalision PTr-CAM-PMSD
[1]. Dan sa lepok-la, OF ti partaz pozisionma UDM
lor kestion ranvoy eleksion zeneral ki ti bizin fer an
1972 e ki finn fer an 1976 apre enn vot kalifie (3/4)
ar soutien PMSD dan Lasanble lezislativ. Me selma,
finn ena enn premie riptir ant OF e UDM parski UDM
ti pe servi bann manb OF kouma enn dekil pou pran
bann minisipalite. An efe, ar soutien bann manb fra-
ternel, UDM ti’nn deza ranport enn viktwar elekto-
ral lor PMSD dan enn eleksion minisipal parsiel dan
enn arondisman Kirpip, bastion PMSD. UDM ti pe
rod reservi OF dan enn lot eleksion minisipal parsiel,
sa fwa-la, dan Beau Bassin-Rose Hill, enn lot bas-
tion PMSD. Bann dirizan OF ti refize e UDM ti perdi
eleksion ki ti fer ant 3 parti: UDM, Parti Fraternel e
MMM.

An 1985, kan Elwyn Chutel finn solisit enn rankont
ar FTS, nou ti aksepte dapre prinsip ki ‘I’union fait la
force’. Me ‘Leader’ UDM ti oule enn lalians toutswit,
san mem konsilte baz sak parti. Nou finn trouv nou
‘lake’. Insi, le 6 Mars 1985, dirizan sa 2 parti-la finn
anonse dan enn konferans depres, ki zot inn form enn
nouvo lalians lor baz bann prinsip zeneral, san definir
klerman bann mezir politik aproprie pou reisi atenn
lobzektif ki zot pe vize. An fet, se UDM ki finn sorti
gagnan: dan so deklarasion lapres la, li ti’nn inpoz
so lideolozi santris. Lalit kont diskriminasion, line-
galite sosial, pou konstriksion enn nouvo demokrasi

baze lor sistem proporsionel ek enn lekonomi fonde
lor partisipasion, tousala ti bann tem santral UDM
depi so lansman. FTS ti trouv li ’bec dan 1’eau’ dan
tousala. Par exanp, problem skwaterz dan site CHA,
lamizer seksion popilasion ki desandan esklav, pa ti
ditou dan program-la. Kan finn bizin koumans kan-
pagn lor terin, se la ki segon riptir ant sa 2 parti-la,
finn arive.

Langazma OF ar 1,000 fami skwaterz ki ti’'nn deza
provok riptir OF ar Gouvernma an 1984, finn obliz
nou dan kanpagn 1985, konsantre tou nou zefor dan
site CHA. Laplipar miting ki ti organize ti pe fer dan
site e nou ti invit dirizan UDM pou partisipe. Nou
finn bizin prepar tou noumem: swazir plas kot pou
fer miting, fer demars lotorizasion lapolis, fer ek kol
lafis, Iwe laparey sono, fer bann reynion preparatwar
pou miting... Bann dirizan UDM ti bann invite pou
pran laparol dan miting. Bien vit, nou finn remarke
ki zot ti koumans lev nene ar nou. Enn sel fwa, Me
Ollivry ti exprim so koler kan li finn ariv site Malherb
pli boner ki li ti abitie e kot pa ti ankor instal laparey
sono ou plas bandrol. Li finn bizin atann, e kan li finn
bizin koze, pa ti ena enn gran lafoul. Li pa finn koz
lontan e depi sa zour, li aret vinn miting.

Konklizion ki dirizan FTS finn tire, seki UDM pa ti
oule paret kouma enn parti site.

Premie tantativ pou enn fron bann parti lopozision

Le 10 Mars 1985 [2], 4 parti lopozision, notaman
MMM, PTr, UDM e FTS, finn zwenn pou diskit for-
masion enn fron pou defans ek konsolid demokrasi
apre ki Gouvernma finn introdwir dan Parlman « Cri-
minal Code Amendment bill » ki ti enn rekomanda-
sion Komision Goburdhun. Par sa bil-la, gouvernma
ti pe oule anpes ninport kisann-la fer bann deklarasion
frod ek koripsion kont minis ek fonksioner. Fron-la
ti konsider sa nouvo bil-la kom enn « atteinte a la
démocratie et une tentative de museler [’opposition,
les syndicats et la presse » [3]. Me bil-la finn vote
vitvit le 16 Mars 1985. Malgre enn tel esek, fron-la pa
finn ‘disbanned’. Okontrer, li finn organiz enn forom
piblik kont lalwa-la dan Lalmatie, fief travayis [4].
Me eleksion minisipal ki ti’'nn anonse pou Desam
1985 finn enn ‘forcing’ pou met dibout enn blok po-
litik kredib ki PTr ti pou dirize kont lalians MSM-
PMSD-RTM (Rassemblemt des Travaillistes Mauri-
ciens) o pouvwar ti destabiliz fron-la. Par exanp, FTS
ti rod eklersisma ar Sir Satcam Boolell (SSB) lor so
deklarasion ki ti demontre ki, kom ‘leader’ PTr, i ti
personelma, an faver enn lalians ar PMSD e MSM,

setadir bann parti ki ti revok li kom minis [5]. Dan
enn miting dan Riviere des Anguilles, Sir Ramesh
Jeewoolall, enn lot dirizan PTr, ti deklare ki so parti
pa anvizaz fer okenn lalians dan kontex aktiel [6]. Pou
kree plis konfizion, bann azan PMSD/MSM ti pe
koz enn raprosma ar FTS [7], seki ti totalman fos. Sa
dernie palab-la finn touy fron.

Riptir 3¢ fors apre miting rate le 1° Me 1985

Pou Fet Travay le 1° Me 1985, UDM e FTS finn rod
relans zot lalians dan enn premie rasanblema piblik
ansam. Dabor, miting-la ti pou fer dan Kirpip, answit
lari Edward VII Rozil. Me finalma inn fer li dan la-
kour lansien ‘Cinéma Hall’, Rozil. Ni UDM ni FTS
pa ti ena mwayin finansie for pou mobiliz zot bann
partizan kouma lezot gro parti abitie fer pou zot bann
rasanblema le 1° Me : Iwe boukou bis pou transport
zot bann partizan, ofer lamone ek donn briani pou
vinn dan zot rasanblema. Miting UDM ek FTS finn
reyni apenn 300 dimounn sa zour-la [8]. Li ti kler,
apre 1° Me 1985, ki sa lalians UDM e FTS pa ti kredib
e par konsekan zot finn separe.

Sir Kher Jagatsingh, 54 an, desede dan Londr.

‘Rassemblement des Travaillistes Mauriciens’ (RTM),
enn disidans travayis ki ti dan Gouvernma e ki ti’nn
desid revok SSB kom minis, finn fini par retourn dan
PTr [9], dan premie kinzenn mwa Me 1985. Me SSB
pa finn repran so pos dan Kabine [10]. Sa reinifika-
sion-la finn provok koler Me Yousouf Mohamed ki ti
‘Deputy Speaker’. Li finn alor kit Gouvernma e pas
dan lopozision [11]. Enn lot evennma ki finn provok
enn lot sekous dan Gouvernma, se kan bann ansien
dirizan PSM [12]finn desid remet parti-la dibout. Dev
Virasawmy ti profit lokazion pou akiz Harish Bood-
hoo fer « passé€isme, pratiquant le racisme a rebours
dans I’alliance » [13].

Se dan sa bann sirkonstans politik-la ki Moris finn
aprann dese par tronboz koroner Sir Kher Jagasingh.
Li ti ena 54 an. Li ti dan Londr pou swegn li. Li ti enn
ansien Sekreter-zeneral PTr e ansien senior minister
dan plizir kabine SSR. So insinerasion finn fer Cheb-
el, pa lwen ar so lakaz, Rout Rwayal Bobasin. Enn
gran lafoul ti prezan sa zour-la.

Sir Satcam Boolell inn inpoz bann kondision inaksep-
tab pou met dibout enn fron lopozision komin.

SSB ki ti’nn revinn for par reinifikasion PTr, finn
reklam met dibout enn « un front commun d’opposition

de tous les partis », me so bann kondision ti inak-
septab. Li ti inpoz: (i) konklizion enn lalians elek-
toral avan eleksion minisipal (ii) ki li, SSB, vinn
‘leader’ sa fron-la e vinn evantiel Premie Minis dan
ka viktwar sa fron-la [14] . MMM finn osito kalifie sa
propozision-la, ennmarsandaz [15].

Le 23 Out 1985, Anil Bacchoo finn eli Sekreter-zen-
eral PTr kont Vijay Venkatasamy ki ti fer bann akiza-
sion kont SSB. Li ti’nn dir piblikman ki dan PTr ena
divizion ar enn parti ki favorab a enn lalians ar MMM
e enn lot ki pa ti’le tann koz sa [16].

Bann skwaterz koumans enn Lagrev lafin indefini

Apre so bann menas, Minister Lozma ti koumans bann
expilsion skwaterz ek rezidan andete lor enn prosedir kot
pa ti posib, pou ki enn fami expilse, li reinvesti so lakaz
apre depar ‘huissie’ ek lapolis. Prosedir li ti insi: pa ti
expilse tou dimounn enn sel kou me enn par enn. Zour
expilsion, ‘huissier’ ek lapolis rayot ti prezan; answit la-
kaz ki ti libere ti toutswit anmenaze par nouvo lokater.

ALLPIM (A4ssociation des Locataires et de Locataires
Propriétaires de I'ile Maurice) ti bien konsian ki ar Sir
Anerood Jugnauth kom PM e Sir Gaetan Duval kom
DPM, konba-la pa ti pou fasil.

Avan mem ki ti koumans bann expilsion, ALLPIM finn
desid antam lagrev lafin ilimite plito ki desann dan lari
pou manifeste parski Lapolis ti pou vivit deklar manifes-
tasion-la ilegal e ti pou dispers lafoul kout gaz. Dan enn
premie tan, ALLPIM finn obzerv enn lagrev lafin pandan
24 er dan bann site menase par expilsion, notaman site
Balison, (Rose Belle) ; site La Caverne, (Vacoas) ; site
Camp Le Juge e La brasserie, (Forest-Side) ; site 1’Oi-
seau, (Floreal ); site Stanley, (Trefles) ; site La Ferme,
(Bambous), site Béthel,(Albion) ; site Riche Terre, (Terre
Rouge) ; site Débarcadere, (Pointe aux Sables) ; site
Mont Ida, (Médine) ; site Hibiscus, (Centre de Flacq) ;
site Vuillemin, Quartier Militaire ; site Beau Séjour e
site Kennedy, (Quatre Bornes) ; site Baie du Tombeau ;
site Bois Marchand, site La Briqueterie e site Corner,
(Sainte Croix). Dan sa 20 site-la, skwaterz ti pe fer enn
lagrev lafin sinbolik pou alert popilasion lor menas ki
ti lor zot. Lapres, sa Samedi swar la, pa ti prezan pou
kouver sa lagrev sinbolik-la. Mo frer Elie e mwa ti vizit
laplipar sa bann site-la. Zom, fam, zanfan ti pe asize otour
enn lalanp anba enn prela drese lao zot latet, dan enn
kwin site, malgre freser e ti lapli sa mwa Out la.

Sa lagrev 24 er la pa finn servi nanye, Gouvernma finn
kontinie bann expilsion [17]. Selma, Minis Lozma, Ono-
rab Dwarkanat Gungah, finn akiz mwa pran desizion lor
bann expilsion kan mo ti ankor dan Gouvernman. Mo
finn bizin reponn li dan enn miz-o-pwin ki ti paret dan Le
Mauricien le 15 Out 1985, anba tit ‘Expulsions’. Mo sa
reprodwir isi:

‘Cher Monsieur, je me réfere a la déclaration faite au
Mauricien du 12 aotit 1985 par le ministre du Logement
M.D Gungah, selon laquelle je faisais encore partie
du gouvernement quand la décision fut prise d’expul-
ser les squatters des cités de la CHA. Pour l’instant et
dans ’'unique but d’éclairer vos lecteurs, je dirai deux
choses : j’ai quitté le gouvernement en avril 1984, alors
que les expulsions ont commencé en octobre 1984, donc
apres mon départ. Apres les élections législatives d aotit
1983, alors que le ministre du Logement, M.D Gungabh,
annongait au cabinet et aillleurs les mesures d’expul-
sions, j’avais pu obtenir la mise sur pied d’'un comité mi-
nistériel composé des membres suivants : MM M.Glover,
H. Duval, D. Gungah, Mme S. Bappoo et moi-méme. Ce
comité a fait un rapport qui recommandait entre autres
choses, la régularisation de la situation des squatters. Je
demande au ministre d’assumer ses responsabilités. Cela
aurait été plus sérieux de sa part. Sylvio Michel. »

Lagrev lafin ti deklanse Samedi le 7 Septam 1985, dan
lindiferans zeneral, lavey pelrinaz popiler tonbo Binere
Jacques Désiré Laval [18]. Nou bann revendikasion ti
kom swi: premie, aret imediatman bann expilsion ek
pourswit zidisier kont lokater ki nepli kapav pey zot
lwaye; deziem, sispansion peyma lwaye pou bann somer,
bann ki gagn ti pansion ek bann vev; trwaziem, regilari-
sasion sitiasion bann skwaterz e katriyem, revizion lwaye
‘core houses’.

Desizion pou deklans enn lagrev lafin-la ti fer san okenn
preparasion lor so deroulma. Personn parmi bann ki ti
ankadre bann grevis-la, pa ti kapav dir kouma pou min-
tenir lagrev-la pou ki li abouti. Zot ti ena zis volonte pou
fer Gouvernma aret politik arbitrer e inimin, san ki zot
rann zot kont zefor ki zot ti pou bizin fer ek sakrifis ki ti
pou andire dan enn tel konba. Li kler ki lagrev-la ti kou-
mans an katastrof.

Lor 1,000 fami skwaterz e plizir lezot milie rezidan an-
dete, ti ena zis 15 grevis temerer, fam ti pli boukou ki
zom, pou koumans sa aksion non violan-la, san kone si
zot lasante pou permet zot tini li ou pa. Eski ti ena enn
lot sime ki enn lagrev lafin? Si enn tier rezidan site ki ti

konserne ti mobilize pa ti pou bizin deklans enn lagrev
lafin! Mo repet i, ti ena zis 15 grevis ! Kan get sa, li kler
ki pa ti ena solidarite alor ki sak zour Minister Lozma ti
pe expilse fami par fami. Nou ti vrema ‘mal parti’ dan sa
lagrev-la.

Mem bann parti politik lopozision ti res indiferan: zot
ti bien divize, sakenn milit pou so prop lintere, me lor
enn pwinn, zot ti omwin dakor pou amenn rol Pons Pilat.
Pourtan, parmi sa bann parti politik la, ti ena ki ti pe bien
ankouraz bann dimounn kas laport rant dan lakaz site ki
pa ti ankor livre pandan kanpagn elektoral. Ena kouma
dan MMM, ki ti makiavelik: zot les sitiasion-la pouri pou
zot servi li kouma enn largiman pou tir benefis politik.

Dan site Paul Thoreau lor larout Militer, Porlwi, Elie Mi-
chel ti pe tant ankouraz bann fami reintegre lakaz kot inn
expilse zot. Bann ki ti pros ar bann frer Buxoo finn atak
li ar sab. Erezma, bann fami pou ki Elie ti pe lite finn sap
so lavi.

SSR finn intervenir opre minister Lozma pou aret bann ex-
pilsion, me so intervansion pa finn abouti. Dan enn dekla-
rasion ki mo’nn fer lapres, apre insidan Paul Thoreau, mo
ti explike ki nou lobzektif dan lagrev lafin, se pa pou enn
konfrontasion ant fami expilse ek nouvo lokater : « Notre
probleme, c’est la CHA. Nous n’avons rien contre les fa-
milles qui en ce moment emménagent. » [19]

Diosez Porlwi ki ti kapav aport enn soutien bann skwa-
terz e bann fami andete pa ti fer okenn ‘move’. Mgr Jean
Margéot ti pe plito oryant so laksion lor problem avortma
[20]. Kanta lapres, se le 12 Septam 1985 ki Le Mauricien
finn pibliye ‘a la une’ kalver bann expilse dan site CHA.

Erezma, mo pa ti tousel ki ti ena enn loto. Mario Fabien,
sekreter ALLPIM, ti ena so Renault 4 L ki li finn servi
pandan sa lagrev-la. Sa ti enn soutien konsiderab dan tra-
vay mobilizasion e vizit kotidien bann grevis. Me, kouma
Mario Fabien ti lib selma lapre-midi, sak gramatin mo ti
bizin fer enn tourne dan diferan sit lagrev. Toule zour, mo
ti koumans, boner gramatin, site ‘Riche Terre’ e mo ti
terminn avan midi, site Balison. Pandan sa tourne koti-
dien-la, mo ti pe donn grevis ek sinpatizan bann dernie
nouvel lor lagrev, kouma li pe pase, ou si ti ena kik dela-
rasion ofisiel. Mo ti profit sa bann lokazion-la pou amenn
ase dilo pou sak grevis ek enn soutien pou bann dimounn
ki pe res ar grevis.

Zedi 12 Septam 1985, 6° zour, Madam Marie Claire Au-
guste ki ti pe alet so ti baba inn bizin aret so lagrev [21].

Vandredi 13 Septam 1985, apre konsey minis, Onorab

D.Gungah, Minis Lozma, ti fer enn deklarasion MBC
pou fer konpran ki li pa pou sed enn pous pou satisfer
bann skwaterz e lokater andete[22]. Sa redisman-la finn
provok enn reaksion parmi bann lokater CHA. Zot finn
sispann peyman lokasion ziska ki lagrev lafin-la fini.

Merkredi 18 Septam 1985, Héléne Nanette, 59 an, ek
Gérard Padaruth, 24 an, finn aret lagrev. Enn ti admet
Lopital Victoria e lot Lopital Mahébourg. Lorla, enn
port-parol Gouvernma finn anonse dan Le Mauricien ki
« des ordres de se présenter en cour de justice continuent
a étre servis aux locataires débiteurs et aux squatters ».

[1] Sylvio michel, Combats Fraternels, Premiers Pas d'Une Diaspora
Africaine Vers Les Réparations, pagesl4 et 15

[2] Le Mauricien du 11 mars 1985

[3] Le Mauricien du 14 mars 1985

[4] L Express du 21 mars 1985

[5] L Express du 18 mars 1985

[6] le Mauricien du 27 mars 1985

[7] Le Mauricien du 27 avril 1985

[8] Le Mauricien jeudi 2 mai 1985

[9] Le Mauricien du 14 mai 1985

[10] Le Mauricien du 15 mai 1985

[11] le Mauricien du 16 mai 1985 [

12] Le Mauricien du 24 juin 1985

[13] Le mauricien du 22 juin 1985

[14] Le Mauricien du 6 aott 1985

[15] Le Mauricien du 8 aofit 1985

[16] Le Mauricien du 9 septembre 1985.
[17] Le Mauricien du 12 aott 1985

[18] le Mauricien du 9 septembre 1985.
[19] Le Mauricien du 4 septembre 1985
[20] Le Mauricien du 10 septembre 1985
[21] le Mauricien du 14 septembre 1985

[22] Le Mauricien du 16 septembre 1985

(Laswit dan prosin nimero Lekolozis)

BIDZE 2026-2027:

VER LOTONOMI EKONOMIK POU BANN PRODWI PRIYORITER: LENERZI

Flagship 4 lor lenerzi, li dernie ki prezante dan 2° parti
diskour bidze 2026-2027 e li port lor pli gro defi ki bann
governma ek bann popilasion bizin releve pou redwir
bann gaz ki premie responsab resofma klima.

Flagship 4 fokalize lor mezir bidze pou motiv bann
lantrepriz, me osi e sirtou bann menaz, tourn zot ver le-

nerzi renouvlab ki prodwir par bann pano soler ‘rooftop’

fotovoltaik (FV), pou ki zot vinn pli otonom e ki zot fer
lekonomi.

Detrwa data pou koumanse

Selon rapor Statistics Mauritius pou lane 2025 e pi-
bliye an Zwin 2026, lenerzi konsome par bann menaz
(‘Households’) reprezant 16% kantite lenerzi ki nou
konsome apre sekter transpor (preske 51%) ek lindistri
; y . manifak-
Figure I — Total Primary Energy Requirement, 2025 tir (19’ 6% )

Dan kouvertir enn fonksion ki MBC-TV finn
kouver le 13 Out 2026 par MBC [2] e ki
ilistre bann mezir bidze ki CEB finn kou-
mans inplemante, nou aprann ki lor 400,000
abone rezo CEB, zis 12,000 ti’nn adopte so program pre-
sedan e instal pano soler ‘rooftop’ FV kot zot. Patrick
Assirvaden, Minis Lenerzi ek bann Itilite Piblik, finn
souligne ki sa opsion-la non selma protez bann fami
kont ogmantasion kouran, me osi permet CEB diminie
so konsomasion sarbon ek delwil lourd. Li finn rapel ki
enn bato delwil lourd kout Moris 1,2 miliar roupi.

Deziem tablo-la, touzour pibliye par Statistics Mauritius,
montre ki lenerzi fosil, ankor reprezant gro mazorite la-
sours lenerzi elektrik ki nou konsome dan Moris

(Laswit Lekolozis N69, pp 13-14)

Tablo-la montre an efe, ki nou ena ankor enn gro zefor
pou fer pou ki prodiksion elektrisite apartir bann mwayin
renouvlab vinn mazoriter.

Me kan nou pran kont dan premie tablo, ki sekter trans-
por (ki depann ankor larzman lor lenerzi fosil), reprezant
50% nou konsomasion lenerzi, nou kapav poz nou lakes-
tion kifer Flagship 4 pa integre bann mezir pou redwir
konsomasion lenerzi dan sa sekter-la. Konsomasion le-
nerzi dan sekter transpor finn ogmante par 1.2%. Deplis
transpor a-ter pli for e finn ogmante par 4,4% (394,029
toe [3] an 2024 pou vinn 411,480 toe an 2025). Konso-
masion lenerzi ki deza pli feb dan ka transpor avion ek
transpor an-mer, finn osi bese: pou avion, enn bes 9,2%
(117, 778 toe an 2024 pou vinn 106,958 toe an 2025);
pou transpor an-mer, enn bes 3,2% (9,968 toe an 2024
pou vinn 9,646 toe an 2025).

Figure IT —Percentage share of energy sources in electricity generation, 2025

Transpor individiel enn vre fleo ekolozik dan Moris kou-
ma dan lezot pei. Dan Lekolozis, nou finn gegn plizir
fwa lokazion atir latansion piblik ek bann lotorite lor la
e propoz mwayin pou limit e redwir linpak ekolozik ek
ekonomik sa sekter-la. Me li paret ki rediksion konso-
masion lenerzi dan sa ka-la pa fer parti irzans enerzetik.

Photovoltaic

Flagship 4: Building Energy Secure Mauritius

Lobzektif anonse pou sa flagship-la, se ki Moris resi
ariv prodwir eska 60% lenerzi mix renouvlab eska 2035.
Kapasite stokaz, inklizion, efisians ek stabilite rezo, zot
fondma bann stratezi ki pou adopte.

CEB finn fer so lapel pou bann ‘bids’ pou li an mezir
zener e stok 220 megawatts lenerzi soler fotovoltaik.

Li pe insit bann fwaye ek lantrepriz investi ankor plis
dan zot proze lenerzi renouvlab e finn pran bann mezir
swivan an faver inklizion tou dimounn.

1. CEB finn transfer propriete bann instalasion fo-
tovoltaik rooftop a 1000 fami ki pe deza itiliz
so program enerzi soler. Zot pou benefisie 100%
(olie 50%) elektrisite ki sa zenere [2].

2. Bil CEB bann fami pou diminie ar ogmantasion par
15% pri bann younit ki zot export ver rezo CEB (Rs
4.83 olie Rs. 4,20).

3. Pou bann fwaye ki elizib par zot reveni, CEB pe
propoz enn ‘Household Rooftop Solar Photovoltaic
Scheme 2026’ ki prevwar enn grant 25% (avek enn
maximom Rs. 75,000) lor sak akizision enn pano
soler ‘rooftop’ FV koute.

Daniella Police-Michel
[1] Energy Water Y125 050626.pdf

[2] Energie solaire : 1 000 familles deviennent propriétaires de leurs pan-
neaux photovoltaiques | Mauritius Broadcasting Corporation 13 Out 2026

[3] ‘toe’ pou ‘tonne of oil equivalent’: lekivalan enn tonn delwil lourd

Household rooftop solar scheme’ propose par GEB (4

Le 17 Out 2026, Rishi Gopaul finn resevwar Gitanjali See-
wosurun, pou reprezant CEB ek Devani Ganowree, pou
reprezant DBM dan so emision Urgence énergétique lor
MBC-TYV, pou konsiantiz piblik lor bann fasilite ofer par
‘Household rooftop solar scheme’ dan kad bidze 2026-27.
So bann kestion finn permet so bann invite donn bann in-
formasion pli presi ek detaye.

Emision Rishi Gopaul ti ankor aksesib an video lor sit
MBC kan nou finn ekrir sa lartik-la. Nou pe retransmet
isi sa bann linformasion-la ki lekritir permet neseserman
prezant enn fason pli koeran.

So lobzektif. ‘Household rooftop solar scheme 2026’ ki
CEB pe propoze, ena kom lobzektif ankouraz bann fwaye
tourn zot ver lenerzi soler fotovoltaik pou prodwir zot prop
elektrisite e anmemtan ekonomize.

So bann benefisier. Scheme-la propoz enn grant 25% (se-
tadir Rs. 75,000 maximom), bann sitwayin morisien ki de-
sid met pano soler ‘rooftop’ FV kot zot. Kondision pou
vinn benefisier sa grant-la, seki zot reveni (misie, madam
ansam) depas Rs. 150,000 e ki zot proprieter zot lakaz
(mem si lakaz-la ankor an konstriksion selon enn repons ki
reprezantant CEB inn fer Rishi Gopaul). Proprieter apart-
man pa pou kapav vinn benefisier parski CEB pa fer kontra
ar sindik.

Reprezantant DBM finn presize ki li posib osi pou enn
benefisier sa scheme-la, pran enn ‘loan’ Rs. 200,000 max-
imom pou sistem soler fotovoltaik. Li pou ena 7 an maxi-
mom pou ranbours ‘loan’-la avek enn lintere 2%, setadir
enn maximom Rs. 2,155 par mwa.

Remark: Pou bann menaz ki gegn plis ki Rs. 150,000 par
mwa, DBM finn prevwar lot scheme ki permet finans proze
menaz-la eska 90 %.

Bann kondision teknik. Bann dimounn interese, sipoze fini
kontakte enn instalater ki pou kapav konsey zot lor lekipma
apropriye an fonksion konsomasion zot fwaye. Analiz konso-
masion enn fwaye par enn instalater (an partikilie dan bann ler
kot konsomasion pli for), bien inportan: li pou an mezir fer enn
bon rekomandasion lor bann lekipma ek instalasion.

Si zot sistem ‘rooftop’ solar fotovoltaik ena enn kapasite plis ki
3.5 Kw, CEB inpoz kom kondision enn batri osi.

Dapre reprezantant CEB, bann dimounn-la bizin fini fer zot
instalasion avan fer zot aplikasion CEB pou gegn so ‘agree-
ment’ e benefisie bann fasilite ki li propoze. Si zot sistem depas
enn kapasite 10Kw, CEB pou vinn fer enn inspeksion instala-
sion-la avan donn so ‘agreement’ pou finansman.

2 tip bil: ‘gross metering’ ou ‘net metering’. Avek so pano
soler ‘rooftop’ FV, enn kliyan pou ena posibilite ravoy tou so
prodiksion lor rezo CEB ki pou aste sa lor enn tarif Rs. 4.83/
linite. Dan sa ka-la li pe swazir ‘gross metering’.

Si li swazir ‘net metering’, kliyan-la pou servi seki li prodwir
avan anvoy seki reste lor rezo CEB ki aste sa lor enn tarif Rs
3.00/linite. CEB pou pey kliyan-la cash ou bien apre 12 mwa
‘biling’.

Daniella Police-Michel

[4]Urgence Energetique - 17 Aout 2026 | Mauritius Broadcasting Corpora-
tion 17/8/2026




Antan ki Morisienn

Antan ki Morisienn, mo fier fer parti enn popilasion ki sorti
depi diferan kontinan avek bann pratik kiltirel ki fer, ki sakenn
ena touzour enn nouvote pou revele ou pou dekouver. Malgre
tou rivalite ki finn devlope ant diferan kominote pou gegn
pouvwar politik ek ekonomik, rezilta apre 3 siek koexistans
lor nou bout later, se-t-enn prezans enn lespri fami ki partiki-
lierman vivan kan nou retrouv nou dan enn kontex etranze ou
kan nou pei menase... Sa lespri fami-la, li leritaz solidarite ki
nou bann granfami finn devlope dan zot kotidien pou sirviv
malgre lamizer.

Dimansion inter-kominoter ki Bhojpuri ek Kreol Morisien
finn gegne, mem si Kreol Morisien ena osi enn dimansion na-
sional zordi, exprim rezilta sa solidarite ki ti ena dan lepase...

Me kifer Bhojpuri pa finn gegn mem devlopma malgre intro-
diksion bann lang aziatik dan sistem edikatif bien avan linde-
pendans? Ou finn evok leritaz kolonial, me kikfwa li neseser
presize ki sa leritaz kolonial-la konsernan lang, pa limite ar
valer siperyorite ki Morisien donn bann lang ekri eropeen par
rapor Kreol Morisien ek lezot lang Moris. Eski pena osi valer
siperyorite ki donn bann lang ekri ki sorti Lind par rapor a
Bhojpouri? Ou osi valer ki akord lang sinwa (Mandarin) par
rapor a Haka ek Kantone, bann lang rezional an Sinn?

Antan Ki lingwis

Parkour formasion, ansegnma ek resers ki Bondie finn permet
mwa fer dan domenn lingwistik, finn elarzi mo lintere inisial
pou promosion lang ek kiltir kreol eska enn lintere pou enn
zesion pli demokratik sitiasion lingwistik Moris.

An 1982, mo premie devwar sosiolingwitik dan kontex pre-
parasion enn Lisans akademik, ti lor premie tantativ pou in-
trodwir lang kreol dan MBC. Plitar, an 1994, mo tez pou enn
doktora Institut Langues ek Civilisations Orientales, Paris,
port lor sitiasion ek valer bann lang dan Moris.

Antan ki iniversiter, parey: mo finn koumans ar resers lor
lang ek kiltir kreol pou terminn par letid ek pratik enn teknik
kominikasion ek ansegnman par plizir lang alafwa, ki apel
‘interkonpreansion’...

Sa dernie size-la finn pasionn mwa partikilierman parski
li reprezant enn sime sorti pou bann sosiete demokratik ki
ena pou zer plizir lang enn fason koeran. Li met laksan lor
devlopma bann konpetans pou konpran plizir lang, plito ki
bann konpetans pou koz plizir lang (seki arive neserman

apre).
Seki difisil konpran dan demars KNDI

Par deklarasion Dr. Satyajit Boolell, Prezidan KNDI, lapres,
nou konpran ki finalman, soutenir seki ou demande pou ‘Se-
lect Committee’. Me li souligne anmemtan: 1/ ki ou plint pa
zistifie par lartik 16 Konstitision Moris, 2/ ki se ‘Select Com-
mittee’ ki bizin interpret dernie parti manda ki finn donn li
(‘and matters ancillary thereto’) 3/ ki dan KNDI pe demann
‘Select Committee’ zis li ekout ou reket, san ki li oblize pran

enn desizion lor la 4/ ki se sel lokazion pou modifie Konstiti-
sion pou pena diskriminasion ant bann lang 5/ ki bizin reget
stati Franse ek Angle an relasion avek premie lartik Konsti-
tision...

Ou kikfwa pa pe realize; me lenerzi pe mete pou ki ‘Select
Committee’ pran an kont ou reket, e linportans ki KNDI ek
MBC finn akord ou demars, pe fini par les konpran ki, dan
formilasion mosion Premie Minis, finn les ‘an dous’ enn
laport ouver pou ki ‘Select Committee’ pran kont ou reket.

Akote tousala, pou introdiksion Kreol Morisien dan Parlman
finn bizin enn fer long sime, an partikilie enn gro travay Pro-
feser Carpooran ek so lekip exize par Pravind Jugnauth kan li
ti Premie Minis...

Kimanier enn sosiete osi diversifie ki Moris pou kapav
fonksione, si 0-nivo so bann institision ena otan inkoerans?
Kimanier enn tel sitiasion pa pou sem dout ek fristrasion dan
lespri popilasion, si bann institision pa donn mem tretma
reket ki so bann sitwayin fer?

Etan done ki pena lintansion retard, ni anpes introdiksion
Kreol Morisien dan Parlman e ki ena enn gro zefor o nivo
gouvernma nou pei pou fonksionn enn fason pli demokratik,
mo demann bann lotorite konserne seki bokou Morisien pe
atann: ki kestion konsernan introdiksion bann ‘lang ansestral’
trete dabor par enn komite siantifik avan ki soumet li dan Par-
Iman. Parey kouma pou Kreol Morisien.

Se-t-enn propozision ki mo pe fer, parski mo finn plizir fwa
fer lexperyans ki sertin responsab institision, malgre zot inte-
grite, zot fini par tret enn fason inkoeran reket bann sitwayin.

Pou terminn sa let-la

Mo rekonet an ou enn fam ki finn bokou priye, lite ek soufer
pou rekonesans lang ou bann granfami.

Ou repons pou bienveni dan Lekolozis ki finn vinn enn
mwayin kominikasion pou bann Fraternels ki tenir asim zot
lindepandans par rapor a bann media ki deza existe.

Mo ena konfians latansion ki ou pou akord sa let-la pou fer
nou pei progrese,

Bien kordialman,

Daniella Police-Michel

[1] ‘Select Committee — Kreol Movisien Select Committee to consider the in-
troduction and use of Kreol Morisien in the proceedings of the National Assem-
bly, and matters ancillary thereto’.

Tradiksion: ‘Select Committee — Kreol Morisien. Ki ‘Select Committee’ kon-
sider introdiksion ek itilizasion Kreol Morisien pou travay ki Lasanble Nasion-
al ena pou fer, insi ki bann kestion ki lie ar sa’. Sours: Committees - Mauritius

National Assembly

[2] «Kreol Morisien» au parlement : La Commission des droits de ’'homme
ne veut pas «fermer la porte» aux langues ancestrales [24 / 09 /26, Nad
Sivaramen)]

